Geriicht zréckzitt. Wann en iwwert
de Médiateur eng Satisfaktioun ka
kréien, brauch e sai Prozess gege-
benenfalls net weider ze féieren.

M& et muss een awer och kloer
soen, an dat hunn ech jo och am
Rapport festgehalen, dass een
awer de Reklamant net daerf glee-
wen doen, wann en de Médiateur
saiséiert hatt, da kénnt e spéider
nach a tout moment och d'Geriicht
saiséieren. Do lafen Délaien an et
muss een och de Reklamant op déi
Délaien an op d’Gefor vun der For-
clusioun vu sengen Délaien op-
mierksam maachen. Dofir mengen
ech kann et net aneschters si wéi
dass déi zwou Prozeduren och pa-
rallell lafen. An et kénnt jo ganz oft
vir, wann och virum Geriicht eng
Persoun usicht, eng Verwaltung
usicht, dass dann och d’'Verwal-
tung an den Interesséierten a Kon-
takt bleiwen an eventuell awer eng
Léisung zu engem Problem fan-
nen, wou awer d'Geriicht saiséiert
ass an déi duerno erlaben, dass ee
seng Affar beim Geriicht kann
zréckzéien. Also dat kénnt méi wéi
eng Kéier vir a mir wésse jo och,
dass am Droit administratif och
Affaren, déi unhangeg sinn, kénne
weéinst esou Prozeduren op de Ro-
le général gesat ginn an dass her-
no och ka verlaangt ginn, wann
eng valabel Solutioun do ass, dass
dee Moment d’Affar zréckgezu
gétt. Also ech géif mengen, dass
déi zwou Prozedure kénnte paral-
lell lafen.

M. le Président.- D'Wuert
huet dann elo den Har Premier a
Statsminister Jean-Claude Juncker.

M. Jean-Claude Juncker,
Premier Ministre, Ministre d’Etat.-
Har President, Dir Dammen an Dir
Haren, ech hunn Ursaach um Enn
vun déser Debatt dem honorabe-
len Har Paul-Henri Meyers merci ze
soe fir déi exemplaresch gutt Aar-
becht, déi en a senger duebeler
Qualitéit als President an als Rap-
porteur vun der Kommissioun a
vun dem Projet hei gemaach huet.
Och fir déi inspiréierend Weider-
féierung, déi de Projet am Laf vun
der parlamentarescher Behand-
lung kannt huet. Dat war hien an
dat waren och déi aner Membere
vun der Kommissioun, sou wéi och
de Conseil d’Etat, an ech mengen
dass dat ee Gesetzesgebungsver-
fahren ass wat beispillgebend ka si
fir aner institutionell Reifungspro-
zesser, déi mer mateneen ze ge-
stalten hunn.

Ech wéll och nach eng Kéier
zoustémmend drun erénneren,
dass d’Madame Lydie Err eng Pro-
position de loi gemaach huet, wat
déi schwéier Tendenze souwuel
vum Projet wéi vun der Proposition
de loi sech an ahnlech Richtunge
beweegt huet. Ech géif och gare
menge Beamten am Haus merci
soen, déi ganz gutt op désem Pro-
jet an der Virbereedungsphas a
wahrend der parlamentarescher
Examensphas matgeschafft hunn.

Déi Reform, déi d’Chamber sech
apprétéiert ze sttmmen, ass eng
wichteg Reform. Mat der Schafung
vun der Institutioun vum Médiateur
kréie mer net ee Riichter bai, mir
kréie keen nationalen Arbiter bai,
ma mir kréien ee Facilitateur téscht
der Verwaltung an der Gesell-
schaft, deen esouwuel Afloss an
der Gesellschaft waert produzéiere
wéi och Afloss an der Verwaltung
waert produzéieren, an zwar esou
dass atmosphéaresch sech aus
senger Aarbecht eigentlech e bes-
sert Gefill am Emgang vu Stat a
Bierger, vu Stat, Verwaltung a Ge-
sellschaft waert erginn.

Et si géint dést Gesetz massiv ex-
tern Widderstann ginn. Dat huet
schonn an de 70er Joren dozou
gefouert, dass eng eigentlech
sech méi bis op den heitegen Dag
als Reformkoalitioun identifizéie-
rend Konstellatioun dat Gesetz net
iwwert de Wee bruecht huet. Et
sinn och intern Widderstann ginn.
Déi zwee gétt et net méi wann dést
Gesetz gestémmt ass. Et ass eng
gutt Saach fir eist Land.

Merci.

M. le Président.- D’'Diskus-
sioun ass elo ofgeschloss. Mir
kommen zur Lecture vun den Arti-
kele vum Projet de loi 4832 a stém-
men driwwer of.

Lecture du texte du projet de loi
(par M. Jean Asselborn)

D’Artikelen 1 bis 18 si gelies an
ugeholl.

Dir Dammen an Dir Haren, mir
stémmen dann elo of iwwert de vir-
leiende Projet.

Vote sur I'ensemble du projet de
loi et dispense du second vote
constitutionnel

Déi dofir si sttmme mat Jo, déi der-
géint si mat Neen, oder si enthale
sech.

De Projet de loi 4832 ass eestém-
meg ugeholl mat 60 Jo-Stémmen.

Ont voté oui: Mme Nancy Arendt,
M. Lucien Clement, Mme Marie-
Josée Frank, MM. Marcel Glesener,
Jean-Marie Halsdorf, Norbert Hau-
pert, Nico Loes, Paul-Henri
Meyers, Laurent Mosar, Mme Ferny
Nicklaus-Faber, MM. Patrick San-
ter, Marcel Sauber, Marco Schank,
Jean Spautz, Mme Nelly Stein, MM.
Nicolas Strotz, Fred Sunnen, Lu-
cien Weiler et Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas (par M.
Jeannot Belling), Paul Helminger,
Alexandre Krieps, Claude Meisch
(par M. John Schummer), Mme
Maggy Nagel, MM. Jean-Paul Rip-
pinger, Marco Schroell, John
Schummer et Théo Stendebach;

MM. Jean Asselborn, Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wobhlfart et Marc
Zanussi (par Mme Mady Delvaux-
Stehres);

MM. Jean Colombera, Gast Gibé-
ryen (par M. Aly Jaerling), Fernand
Greisen, Jacques-Yves Henckes,
Aly Jaerling, Jean-Pierre Koepp
(par M. Robert Mehlen) et Robert
Mehlen;

MM. Frangois Bausch, Robert Gar-
cia, Camille Gira, Jean Huss et
Mme Renée Wagener;

M. Serge Urbany.

Gétt d’Chamber d'Dispens vum
zweete Vote constitutionnel?

(Assentiment)
Et ass also esou décidéiert.

Da komme mer elo zur Diskussioun
vum Projet de loi 4609 iwwert déi
Fraiwélleg am spuenesche Bier-
gerkrich. D’Riedezéit ass nom Mo-
dell 1 festgeluecht. Et sinn age-
schriwwen: déi Hare Loes, Di Bar-
tolomeo, Rippinger, Henckes, Gar-
cia an Urbany. D’'Wuert huet elo de
Rapporteur vun der Proposition de
loi, den honorabelen Har Alex Bo-
dry.

2. 4609 - Proposition de
loi relative a la réhabili-
tation des volontaires
de I’Espagne républicai-
ne

Rapport de la Commission des
Affaires étrangéres et euro-
péennes et de la Défense

M. Alex Bodry (LSAP), au-
teur.- Har President, Dir Dammen
an Dir Haren, 1937, 2003: 66 Joer
nodeem d’Létzebuerger Parlament
d’Participatioun um spuenesche
Biergerkrich énnert d’Prisongstrof
gestallt huet, soll haut d'Gesetz
vum 10. Abréll 1937 zur Verhénne-
rung vun der Bedeelegung vun
Auslanner um spuenesche Bier-
gerkrich ofgeschaaft ginn. Domad-
der soll den Asaz fir Fridden a Fréi-
heet géint Nazismus a Faschismus
vun deene fraiwéllege Létzebuer-
ger an Net-Létzebuerger, déi sech
vu Létzebuerg aus op der Sait vun
de republikaneschen Truppen a

Spuenien engagéiert hunn, vun der
Chamber duerch ee legislativen
Akt unerkannt ginn, offiziell a mat
enger gewésser Feierlechkeet.

Domadder gétt och e politesche
Schlussstréch gezunn énnert e jo-
relaangt, ech géif bal soen e jor-
zéngtelaangt Hin an Hier ém
d’Aschatzung an d’Unerkennung
vun der Resistenzaarbecht vun de
republikanesche Spueniekédmpfer.
Eng Rei vu gesetzleche Barrieren,
eng gehéieresch Portioun Méss-
traue vun eenzelnen aflossréaiche
Kreesser an eng gewésse Portioun
politesch Lethargie hunn eng méi
schnell a méi komplett staatlech
Unerkennung bis haut verhénnert.
Déi zaitlech enk Definitioun vun der
Resistenzaktivitéit an eise Létze-
buerger Gesetzer, Period 1940-
1944, also wahrend der Occupa-
tiounszait, wéi och d’'Feele vun en-
gem offiziellen Titel vun Ancien
combattant hei zu Létzebuerg
hunn aner méiglech an denkbar
Unerkennungsformen erschwéiert,
jo onméiglech gemaach.

D’Gesetzespropositioun vun den
Deputéierte Mars Di Bartolomeo an
Alex Bodry vum November 1999,
also viru knapp véier Joer, huet ver-
sicht dés Rehabilitatioun, dés
Erém-Gutt-Maachung géintiwwer
deenen iwwer honnert jonke Fréai-
heetskampfer, déi vu Létzebuerg
aus d'republikanesch Truppen an
hirem Krich géint de Generol Fran-
co a seng Truppen énnerstétzt
hunn. Fir d’Auteure vum Gesetzes-
virschlag si si Resistenzler vun der
éischter Stonn, Kampfer géint de
ménscheveruechtende Nazismus
a Faschismus, ldeologien déi an
deenen 30er Joren a 40er Joren
Europa an d'Welt an e grausame
Krich sollte stierzen. Déi Proposi-
tion de loi vun deenen zwee ge-
nannte sozialisteschen Deputéierte
vun 1999 hat zwee Voleten.

Eischtens d’Ofschafung vum Ge-
setz vum 10. Abréll 1937 an zwee-
tens déi gesetzlech Assimilatioun
vun de Kampfer vun de republika-
neschen Truppen am spuenesche
Biergerkrich mat de Resistenzler
vum zweete Weltkrich, wéi se am
Gesetz vum 25. Februar 1967 iw-
wer Krichsaffer definéiert sinn.

Politesch huet deen zweeten Deel
vun der Gesetzespropositioun
sech als net majoritéitsfaeg erwi-
sen. D’Regierung an och hir Majo-
ritéit waren net bereet esou wéit ze
goen. Dat geet och aus de schréft-
leche Stellungnahme vun der Re-
gierung vum 31. Januar 2003 ervir.
An hiren Aen daerf een net den En-
gagement vun de Spueniekampfer
am Virfeld vum Zweete Weltkrich
glaichsetze mat dem Asaz vun der
Resistenz hei zu Létzebuerg géint
d’Besatzungsmacht wahrend dem
Zweete Weltkrich. Dés Meenung
gétt gedeelt vun der Majoritéit vun
der Kommissioun.

D’Auteuré vun dem Gesetzesvir-
schlag deelen se net, waren awer
esou realistesch anzeschéatzen,
dass fir de Moment eigentlech et
net géllt op d’'Differenzen ze set-
zen, ma dat Gemeinsaamt an de
Vierdergrond ze stellen, an dat ass
déi offiziell Unerkennung vun deem
Asaz, deen déi Leit an den 30er Jo-
re fir Fridden a Fraiheet gewisen
hunn.

D’Auteuré vum Gesetzesvirschlag
an d’'Regierung ware sech deemno
eeneg duerch d’Chamber d’Abro-
gatioun vum Gesetz vun 1937 vir-
zehuelen. Ech zitéieren: «Le gou-
vernement entend rétroactivement
reconnaitre I'action de ceux qui se
sont engagés a coté de milliers
d’autres femmes et hommes pour
le combat pour la liberté et la dé-
mocratie.»

En extrae Regierungsprojet ass iw-
werflésseg ginn nodeem de sozia-
listesche Gesetzesvirschlag ém
d’Artikelen 2 an 3 gekierzt ginn
ass, dat op Propositioun vun hiren
Auteuren hin. Anstatt also an eng

komplett nei legislativ Prozedur
eranzegoen, war et duerch deen
dote politeschen Accord méiglech
fir déi legislativ Prozedur zu der
Proposition de loi vun den Héaren Di
Bartolomeo a Bodry zu Enn ze féie-
ren. Haut gétt duerch d’Parlament
e Schlusspunkt énnert déi legisla-
tiv Prozedur gesat. Et ass jo relativ
rar, dass Proposition-de-loien, wa
se vun der Oppositioun kommen,
iwwerhaapt op deen heite Stadium
virréckelen.

Den Titel vun deem neie Gesetz,
d’'Gesetz iwwert d’Rehabilitatioun
vun de fraiwéllege Kampfer an
dem republikanesche Spuenien,
seet eigentlech dat aus ém wat et
hei geet, kuerz, biindeg, onméss-
verstandlech.

No de verfugbaren Donnéeén hate
sech 1937 102 jonk Manner vu Lét-
zebuerg aus an de Spueniekrich
beginn op der Séit vun de republi-
kaneschen Truppen. Létzebuerger,
auslannesch Immigranten, déi hei
zu Létzebuerg zénter Jore gewunnt
hunn, oder och eenzel Flichtlin-
gen, déi sech deelweis illegal déi
Zait hei zu Létzebuerg opgehalen
hunn.

D’Majoritéit vun hinnen haten d’Lét-
zebuerger Nationalitéit. E Véirel
vun hinne waren Italiener. Eng rela-
tiv héich Zuel am Verhaltnis zu dee-
ne grousse Lanner stellen déi 102
Leit duer, déi sech an deem Spue-
niekrich op der Sait vun de Repu-
blikaner engagéiert hunn. Et gi
keng Beleger doriwwer, dass ier-
gendwéi aner Létzebuerger oder
Leit, déi hei zu Létzebuerg ge-
wunnt hatten, sech op der Sait vun
de Franco-Truppen deemools en-
gageéiert hatten.

90% vun deene Fraiwéllege sinn
aus der Minettsgéigend komm,
haaptsachlech vun Diddeleng a
vun Esch. Bis op eng Ausnahm wa-
re si alleguerten Aarbechter. Eng
Partie vun hinne ware Member vun
der kommunistescher Partei, ane-
rer sinn aus der sozialistescher
Aarbechterjugend komm oder wa-
re Member vun de Gewerkschaf-
ten. Déi, déi de Biergerkrich iwwer-
stanen haten, haten eng schwéier
Za&it viru sech wéi se zréckkomm
sinn. D'Dokumenter vun hirem En-
gagement waren namlech den Na-
zitruppen an der Gestapo an
d’Hand gefall, an dat ass net ouni
Konsequenze bliwwen.

30 Létzebuerger si vun der Gesta-
po an d’'Gefangnis bruecht ginn.
Eng Partie vun hinne sinn am Kon-
zentratiounslager gelant. 12 lItalie-
ner sinn iwwert d’'Grenz geschubbt
ginn, no ltalien, wou d’'Gefangnis
oder den Déngscht an der faschis-
tescher Arméi op si gewaart huet.
Haut ginn et nach zwee Iwwerlie-
wender vun de Létzebuerger
Spueniekdmpfer: d’Haren Albert
Santer an Henri Joachim.

En drétte Matstreider vun der
éischter Stonn, den Hér Carlo Alvi-
si, huet eis leider virun zwee Joer
verlooss. Ervirhiewe wéll ech awer
bei déser Geleeénheet och en ane-
re Mann, de Paul Cerf, dee Grén-
nungsmember war an éischte Pre-
sident vun de Frénn vun den inter-
nationale Brigaden. Hien huet sech
zénter 1996 fir déi politesch Uner-
kennung vun deem Asaz vun de
Spueniekampfer agesat. Och him
war et leider net gegonnt Zeie vum,
an eisen Aen, positiven Ofschloss
vu sengen an anere Leit hire Be-
méiungen ze ginn.

Als Rapporteur wéll ech net am De-
tail op eng Rei méi kontrovers Suje-
ten agoen, déi d’Gesetzesinitiativ
Bodry/Di Bartolomeo zu Dag
bruecht huet. Et huet mech iwwer-
rascht, dass méi wéi 50 Joer no
Krichsenn déi dote Froen ém d'Re-
sistenz nach déi passionéiert Dis-
kussiounen ausléise kénnen. Och
esou laang nom Krich bleift d’Fro
vun der Definitioun vun der Resis-
tenz nach émmer émstridden.

Ech perséinlech mengen, dass et
och eng ideologesch Resistenz
gétt, an dass déi ideologesch Re-
sistenz och scho virun dem 10.
Mee 1940 ufankt. Eis Gesetzge-
bung geet net esou wait.

Grad esou kontrovers ass d’Fro
vun der Richtegkeet vun der sou
genannter Net-Interventiounspolitik
am Spueniekrich, déi déi deemo-
leg Létzebuerger Regierung, grad
wéi Frankraich, Daitschland, Eng-
land an d’Belsch, iwwerholl hat.
Deemools haten zwee onofhangeg
Deputéierten an d'sozialistesch
Oppositioun géint dat Spueniege-
setz vun 1937 gestémmt. D’'ge-
schichtlech Entwécklung huet hin-
nen eigentlech Recht ginn, ma ech
gestinn awer och géren an, dass et
émmer delikat ass Décisioune vu
géschter mat den Aen a mat dem
Weéssen vun haut ze béuerteelen.

Wat déi juristesch Froen ugeet, wat
d’Effete vun der Abrogatioun vun
deem Gesetz duerstellt, esou ver-
weisen ech op de schréftleche
Rapport vun der Kommissioun.

Fir mech perséinlech bleift d’Satis-
factioun, eng parlamentaresch Ge-
setzesinitiativ bis zur Ofstémmung
bruecht ze hunn. Eppes Seelenes
hei zu Létzebuerg. No der Uner-
kennung vun deem Asaz vun de
Spueniekdmpfer duerch d’lwwer-
reechung vun den nationalen Uer-
den am Joer 2000, déi de Premier
Minister virgeholl huet, gi mer haut
also e Schratt weider mat deem
héich symboleschen Akt vun der
Ofschafung vun engem aus heite-
ger Siicht falschem Gesetz vun
1937. Ech hoffen, an dat ware mer
deene Leit schélleg, deenen zwee,
déi iwwreg bliwwe sinn, awer och
deenen honnert aneren, dass déi
Entscheedung haut kann an der
Chamber eestémmeg falen.

Merci.
Plusieurs voix.- Trés bien.

M. le Président.- Als éischte
Riedner ass den Har Nico Loes
agedroen. Den Har Loes huet
d'Wuert.

Discussion générale

M. Nico Loes (CSV).- Har
President, Dir Dammen an Dir
Haren, den englesche Schréftstel-
ler an Historiker Philip Knightley
schreift a sengem Wierk ,The first
casualty” 1965 iwwert de spuene-
sche Biergerkrich Folgendes:
-Kein anderer Krieg in vergange-
nen Zeiten mit Ausnahme des Viet-
namkrieges erregte so intensive
Emotionen, solch tiefe Festlegung,
derart gewaltsame Teilnahme wie
der Burgerkrieg in Spanien.” Ech
denke jiddfereen, dee sech an dé-
ser tragescher Sait vun der eu-
ropaescher Geschicht auskennt,
kann dés Ausso virbehaltlos énner-
schreiwen.

Am spuenesche Biergerkrich stun-
ge sech 1934 bis 1939 Rechtskraf-
ten, énnert der Féierung vum Fran-
co, a Republikaner géigeniwwer.
1931 gouf a Spuenien d’Republik
ausgeruff, déi eng ganz Rei vu Re-
formen agelaut huet: d’'Trennung
vu Kierch a Stat, d’'Bildungs- an
Agrarreform an esou weider. Déi le-
gal a gewielte Regierung war do-
madder an d’Zwéckmille geroden
téschent lénke Kréaften, déi nach
méi Reforme wollten, a Rechstkréaf-
ten, déi sech géint all Reform posi-
tionéiert hunn. Schonn am Joer
1934 sinn déi éischt militaresch
Konfrontatiounen ugaangen, déi
den Ufank vun dem faschisteschen
Italien a vun Nazi-Daitschland och
mat énnerstétzt hunn.

Ech denken, datt hei am Haus fir
jiddereen den Ugréff op Guernica
e Begréff vun der Sénnlosegkeet
vum Krich ass. Op dar anerer Sait
huet déi fréier Sowjetunioun déi re-
publikanesch Sait, an do virun al-
lem déi kommunistesch Partei, mi-
litaresch énnerstétzt.

Déi sowjetesch Féierung huet am
Laf vum Krich en émmer méi
groussen Afloss kritt, wat schliess-
lech zu offenen a militireschen
Ausernanersetzunge gefouert
huet, wou sech Anarchisten, Trotz-
kisten a Kommunisten op der Sait
vun de Republikaner engagéiert
haten. Deemools sinn e puer dau-
send Fraiwélleger aus ganz Euro-
pa, dorénner och 102 aus Létze-
buerg, a Spuenien zesumme



komm fir op der Sait vun den inter-
nationale Brigadé fir d'Republik ze
kampfen.

An désem Krich vun den Iddien ha-
ten déi republikanesch Krafte
leschten Enns keng Chance, well
déi militaresch lwwermuecht vun
den Nationalisten erdréckend war.
1939 war de Krich eriwwer an iw-
wreg blouf en zerstéiert Spuenien.
100.000 Republikaner sinn an den
Exil gaangen, fir sech der Vergel-
tung vum Franco senge Schergen
ze entzéien. De Generol ass bis
1975 un der Muecht bliwwen an
huet eng Diktatur énnerhale mat
engem Repressiounsapparat,
deen de sozialistesche Volleksre-
publiken am fréieren Ostblock un
naischt no stoung.

Har President, Dir Dammen an Dir
Haren, mir versiche mat désem
Gesetzesvirschlag d’Engagement
vun de Létzebuerger Spuenie-
kampfer op eng adequat Manéier
ze honoréieren. Dofir muss d'Ge-
setz vum 10. Abréll 1937 haut a
sdin nationalen an internationale
Kontext vun der Zait vun de Vir-
krichsjore gesat ginn. Létzebuerg
war an dar Zait en neutrale Stat,
deen drém beméit war fir dést och
ze behalen. Aus dése Grénn gouf
dat Gesetz iwwert de Verbuet vun
der Bedeelegung vu Létzebuerger
Awunner, ob Létzebuerger oder
net, am spuenesche Biergerkrich
an d’Liewe geruff. Ahnlech Geset-
zer sinn an déar Zait och an aneren
europdesche Lanner geschafe
ginn.

Duerch déi daitsch Besetzung ass
eis neutral Positioun a sinn eis Be-
weggrénn, déi zum Gesetz vum
10. Abréll 1937 gefouert haten, am
Kontext vun den Evénementer aus
dem Weltkrich hifalleg ginn. Haut
erschéngt, historesch gesinn, de
spuenesche Biergerkrich an en-
gem anere Liicht. De spuenesche
Biergerkrich erschéngt haut als
een ultimative Kampf fir d'Fraiheet
a fir d’'Waerter, déi mir aus de
Grondrechter vun de Vereenten
Natiounen hier kennen. Déi fraiwél-
leg Kdmpfer am spuenesche Bier-
gerkrich hunn, duerch hire Kampf
fir d’Fréiheet, Courage a Waitsiicht
un den Dag geluecht an d’Gefore
vum Faschismus scho virum Aus-
broch vum Zweete Weltkrich er-
kannt, an engem Moment wou
sech der nach ganz vill an Europa
eppes virgemaach hunn.

Dést Engagement honoréiere mir
haut op eng wierdeg Aart a Weis.
D'Gesetzespropositioun vun de
Kolleegen Alex Bodry a Mars Di
Bartolomeo abrogéiert d’'Gesetz
vum 10. Abréll 1937. Et ass dést ee
symbolesche ma aussokréaftegen
Akt duerch deen de Fraiheets-
kampf, deen d’Fraiheetskampfer
ouni Ricksicht op déi deemoleg
Législatioun gefouert hunn, uner-
kannt gétt. Aus dése Grénn stémmt
d’CSV-Fraktioun désem Gesetz
zou.

Ech soen lech merci fir Ar Op-
mierksamkeet.

M. le Président.- Als nachste
Riedner ass den Har Mars Di Bar-
tolomeo agedroen. Den Har Di Bar-
tolomeo huet d’'Wuert.

M. Mars Di Bartolomeo
(LSAP).- Har President, Dir Dam-
men an Dir Haren, erlaabt mer
vlaicht fir unzefanke meng Satis-
factioun auszedrécken, dass mer
haut, no 7 Joer, bal um Enn vun en-
gem Wee ukomm sinn, dee mer
parteieniwwergraifend  gaange
sinn, a wou eng ganz Rei vu Leit zu
hiren lwwerzeegunge stongen iw-
wert d’Parteigrenzen eraus, an dat
ass eppes wat engem als De-
putéierten heiansdo ka Satisfac-
tioun ginn, wou dann Diskussioune
gefouert ginn, déi iwwert deen tra-
ditionelle Parteiestrait erausginn a
wou een eppes ka gutt maachen,
wat laang am Raum stong a wat
laang drop gewaart huet fir gutt
kénne gemaach ze ginn.

Wa mer haut mat désem Gesetzes-
virschlag d'Gesetz vun 1937 of-
schafen, dat de Létzebuerger
Awunner eng Bedeelegung um

Spueniekrich verbueden huet, da
rehabilitéiere mer 102 Létzebuer-
ger Spueniekampfer. Mir ginn hin-
ne mat iwwer 60 Joer Verspéidung
eng moralesch Unerkennung an
dee Respekt, dee se verdingen. Fir
déi meescht vun hinne kénnt déi
Unerkennung posthum. Zwee hunn
nach d’Chance oder d'Gléck fir
kénnen ze erliewen, dass si als dat
ageschat ginn, wat se wierklech
waren: Resistenzler vun der éisch-
ter Stonn.

Un deem symbolesche Geste,
deen awer héich politesch ass, wa-
re vill Leit bedeelegt. Déi traditio-
nell parteipolitesch Grenze goufen
hei iwwerschratt an dofir wéll ech
alle Bedeelegte merci soe fir hiren
oppene Geescht, fir hir Ouverture
d’esprit.

D’Zil vun der Proposition de loi war
et dat Gesetz vun 1937, dat
d’'Spueniekampfer zu Delinquente
gemaach huet, ofzeschafen, se ze
rehabilitéieren an hinnen d’Uner-
kennung als Resistenzler vun der
éischter Stonn ze sécheren, mora-
lesch a materiell. Haut komme mer
deem Zil e gutt Stéck méi no a sé-
cheren de Spueniekampfer d'Re-
habilitatioun an déi moralesch
Unerkennung. Déi materiell Glaich-
stellung mat der Resistenz bleift
hinne versot.

Den Alex Bodry huet am Detail de
Wee vun der Proposition de loi op-
gezeechent, dee mat enger Rei
vun Obstaclé verbonne war, déi
awer schlussendlech konnten iw-
werwonne ginn. Gar ware mer e
Schratt méi wait gaangen, ma de
Prais fir pur et dur ze bleiwe war
dat Schicksal gewiescht, wat dee-
ne meeschte Propositions de loi
net erspuert bleift. Dat heescht am
Kloertext de Préais war gewiescht,
dass mer ndischt oder net esou
séier eppes gemaach hétten.

Mir sollen awer dee Schrétt vun
haut net minimiséieren, well och
wann dat heitegt Spuenien alle
Spueniékampfer, glaich welcher
Nationalitéit, als Merci fir den Asaz
fir d’'Demokratie déi spuenesch Na-
tionalitéit ugebueden huet, och wa
Frankrdaich hinnen de Statut vum
Ancien combattant ginn huet, ass
Létzebuerg dach, menges Wés-
sens no, dat eenzegt Land wat dat
1937er Gesetz haut ofschaaft.
Menges Wéssens no hunn eis No-
peschlanner an England dat bis
elo net gemaach, an dat ass e
Geste, deen en héich politesche
Charakter huet.

WEei ass et elo, 67 Joer nom Spue-
niekrich, dee kee Biergerkrich war,
ma e Verteidegungskrich vun en-
ger legitimer demokratescher Re-
gierung géint faschistesch Putchis-
ten an hir Nazifrénn, zu dar heite-
ger Diskussioun komm?

1996, an et freet mech fir dat kén-
nen ze erénneren, ass d’Initiativ
ausgaangen opgrond vun enger
Konferenz, déi vum Centre de do-
cumentation sur les migrations hu-
maines mam Serge Hoffmann a
mam Henri Wehenkel organiséiert
gi war, a wou et ém dat Létzebuer-
ger Engagement am Spueniekrich
gaangen ass. Deemools hu mer de
Wee vun deene Migrante vun 1936
opgezeechent. Et war eng ganz in-
teressant Konferenz, wou och déi
dréi nach liewend Spuenieké@mpfer
do waren. Zum Schluss vun der
Konferenz ass dann ee vun hinnen,
den Albert Santer, opgestanen an
huet eis entgéint geworf: ,Et ass jo
schéin a gutt, dass Dir haut Konfe-
renzen haalt, ma firwat hutt Der eis
vergiess?“ An ech muss soen, dat
war e Saz dee souz, well mer eis al-
leguer Froe gestallt hunn, firwat
dass dat Kapitel, nodeem et an de
60er oder an de 70er Joren eng
Kéier thematiséiert gi war, erém am
Tirang verschwonne war. Et hu
sech spontan eng Rei vu Leit ém
de Paul Cerf, de Serge Hoffmann,
den Henri Wehenkel an och Vertrie-
der vun der Diddelenger Gemeng,
d’Wuert ginn, fir an den Amis des
Brigades internationales sech fir
d’Rehabilitatioun vun de Spue-
niekdmpfer anzesetzen.

Déi puer Kolleege si ganz schnell
vun anere Leit - an ech hunn dat

virdru gesot - vun deene meeschte
politesche Borden, déi hei an der
Chamber representéiert sinn, age-
holl ginn an hu gehollef kritt. lwwer
samtlech Banken ass gesot ginn,
dass d’Rehabilitatioun eng Saach
war, déi misst realiséiert ginn, an
d’Frénn vun de Brigadisten hunn
an deene Joren duerno eng Rei
vun Initiative geholl iwwer Konfe-
renzen, iwwert d'Opstelle vun en-
gem Monument énnert dem Motto
.No pasaran“, Monument dat
gestéft gouf vun dem onvergiess-
leche Lucien Wercollier, hunn eng
ganz Rei vu Sensibiliséierungsaar-
becht gemaach an hunn émmer
erém op d’'Schéller geklappt kritt a
gesot kritt, Dir hutt Recht, mir mus-
sen eppes maachen, m& am
Rumm vun der bestoender Gesetz-
gebung.

Wat esouvill geheescht huet wéi
dass mer ausser enger morale-
scher Unerkennung an de Klapps
op d’Schéller net vill konnte maa-
chen. Et huet gedauert bis d'vir-
lescht Joer bis dass no Ofsprooch
an der viregter Regierung de Stats-
minister, dee schonn 1997 d’Spue-
niekampfer als Weebereeder vun
der spéiderer Resistenz bezee-
chent huet, dass déi iwwerliewend
Spueniekdmpfer mat enger héijer
Dekoratioun, dem Ordre du Mérite,
dekoréiert gi sinn an implizit hinne
bescheinegt ginn ass, dass se
eppes Grousses geleescht hunn,
well wa se ndischt Besonnesches
geleescht hatten, da ware se 66
Joer duerno net mam Ordre du Mé-
rite dekoréiert ginn.

Haut huele mer dee leschte Makel
vum Engagement vun deene Frai-
wéllegen aus dem Spueniekrich
ewech. Mir maache se vun Deli-
quenten, déi se nach émmer wa-
ren, zu respektéierte Leit, virun
deene mer eis vernaipen. Esou
wait se net méi liewen an esou wait
se deen heite Schrétt net méi erlie-
wen, an deene mer, esou fern datt
se nach bei eis sinn, eisen déiwe
Respekt ausdrécken.

Et ass ass awer méi wéi d’Unerken-
nung fir den Engagement am
Spueniekrich. Et ass och e Geste a
Richtung Demokratie, Fraiheet an
et ass eng kloer Ofso a Richtung
Faschismus an de Frénn vum Fa-
schismus an all Zorte vun Diktatu-
ren.

Ech wéll ofschléisse mat engem
éierleche Merci un alleguer déi Kol-
leegen, déi sech vu Parteigrenzen
net aschnire gelooss hunn an déi
hei e gerechte Schrétt matge-
maach hunn, och wann dat 66 Joer
zrécklait.

Ech soen lech merci.

M. le Président.- Als nachste
Riedner ass den Har Jean-Paul
Rippinger agedroen. Den Hér Rip-
pinger huet d’'Wuert.

M. Jean-Paul Rippinger
(DP).- Har President, Dir Dammen
an Dir Haren, et gi Momenter an
der Geschicht vun der Ménsch-
heet, gudder a schlechter, déi een
ni vergiessen déerf. De Ménsch
ass awer esou gemaach, dass en
d'Tendenz huet sech éischter un
dat Gutt ze erénnere wéi un dat
Schlecht. Et ass an deem Wéssen
ém dat Schlecht an an der Zouver-
siicht ém dat Gutt wat komme
kann, wou de Robert Schuman vi-
run elo 53 Joer seng Deklaratioun
gemaach huet an de Grondsteen
fir d'Versbhnung an d’Réunifica-
tioun vun den europaesche Volker
geluecht huet. Mir wéssen alle-
guerte vu wat fir engem Leed Euro-
pa am leschte Jorhonnert heemge-
sicht ginn as, engem Leed, dat
sain Urspronk fonnt huet an dem
Leed vun engem grausamen
Eischte Weltkrich, op deem de Fa-
schismus an Daitschland, Italien a
Spunien sain Nahrbuedem fonnt
huet.

Mir erénneren eis haut un déi, déi
virun dem Ausbroch vum Zweete

Weltkrich schonn de Faschismus
bekampft hunn. Haut récke mer
den Asaz fir d’Fraiheet an d’Demo-
kratie vun de Spueniekampfer an
dat richtegt Liicht. D’'Spuniek&mp-
fer ware sou ze soen déi éischt
Kampfer géint de Faschismus. Well
d’Regierung deemools d’Létze-
buerger Neutralitéit garantéiere
wollt, huet se d’'Gesetz vum 10.
Abréll 1937 geschafen, dat et de
Létzebuerger verbueden huet
d’Land a Richtung Spunien ze ver-
loossen an nach méi fir do am Bier-
gerkrich matzeméschen.

Mat déser Proposition de loi a mat
dem Accord vun der Regierung
gétt also 66 Joer méi spéit dat Ge-
setz vun 1937 abrogéiert. Mir sinn
namlech der Meenung, dass
d’Spuniekampfer deemools net e
Gesetz violéiert hunn. Hire Coura-
ge an hir lwwerzeegung fir géint de
Faschismus ze kampfe verdéngen
eisen déiwe Respekt. Eis Aufgab
ass et, an enger Welt wou xéno-
phobe, rassistesch a rietsextrem
Gedankegut nach émmer exis-
téiert, dofir ze suergen, dass mer
eis erénneren an deene gedenken,
déi dergéint gekampft hunn, fir
dass dat, wat esou vill Leed iwwer
Millioune vu Leit bruecht huet,
keng Chance méi huet opzekom-
men.

Ech soen lech merci.

M. le Président.- Als nachste
Riedner ass den Har Jacques-Yves
Henckes agedroen. Den Har
Henckes huet d’'Wuert.

M. Jacques-Yves Henckes
(ADR).- Har President, Dir Dam-
men an Dir Héren, wéi 1936 de
Franco via d’Kanaresch Inselen a
Sudspuenien agedrongen ass mat
sengen Truppen, ass et ganz kloer
ginn datt déi franquistesch Truppe
wollten de Pouvoir a Spuenien iw-
werhuele géint en demokratesch
gewielte Regime, an dat mat Appui
vun den daitschen an italieneschen
Truppen.

Et ass och dofir verstandlech ge-
wiescht, dass alleguerten déi Anti-
faschisten, déi et an Europa gi
sinn, déi d’Gefor gesinn hunn, woll-
te sech deem widdersetzen, datt e
gudden Deel vun hinnen dunn
d’Décisioun geholl huet fir sech op
d’Séite vun de Republikaner géint
de Faschismus anzesetzen. Dat
ass hinnen net gelongen, ma et
sinn awer ganz vill heroesch Akte
wahrend dar Zait geschitt.

Haut hu mer d’Geleeénheet fir en
Onrecht wat geschitt ass guttze-
maachen. Dat Gesetz vun 1937
war vldicht an dem Zaitgeescht ze
erklaren, wou versicht ginn ass mat
Daitschland an Italien nach
munches ronn ze bréngen, ma et
ass awer och kloer, datt hei déi
éischt Antifaschisten herno an
d’'lllegalitéit gedriwwe gi sinn an et
ass elo Zait fir dat Onrecht, dat hin-
nen do zoukomm ass, guttzemaa-
chen an hiren Asaz fir d’'Demokra-
tie a géint de Faschismus guttze-
heeschen.

Dofir kénne mir och als ADR mat
der Proposition de loi vum Har Bo-
dry d’accord sinn.

M. le Président.- Als nachste
Riedner ass den Har Robert Garcia
agedroen. Den Har Garcia huet
d'Wuert.

M. Robert Garcia (DEI
GRENG).- Har President, Dir Dam-
men an Dir Haren, mir schléissen
hei no 66 Joer ee vun deene peni-
belste Kapitele vun der schwaarzer
Geschicht vu Létzebuerg zou, an
ech wéll zu deenen Analysen, déi
meng Virriedner gemaach hunn,
naischt baifigen. Mir héatten na-
tierlech ahnlech wéi d’Auteure vun
der Proposition de loi et léiwer ge-
sinn, wann een hétt kénnen e
Schrétt méi wait goen, ma wéi ge-
sot, dass dat zu Létzebuerg och no
66 Joer net méiglech ass, hu mer
jo héieren.

1937, den 8. Abréll, ass net ném-
men e Gesetz gemaach gi wat ver-
bueden huet fir am Ausland géint
de Faschismus ze kampfen, et ass

parallell dozou och e Gesetz
abruecht gi wat dat sou genannte
Maulkuerfgesetz war, wat och do-
zou hatt sollen dénge fir d’Aktivitéi-
te vun enger legaler, vun enger de-
mokratescher Partei hei zu Létze-
buerg ze verbidden, a fir een aus
dar nofolgender Generatioun ass
et vlaicht interessant fir dat histo-
resch ze analyséieren, ma et wier
vldicht nach méi interessant fir
sech d’Fro ze stellen, ob dat elo
just en historeschen Zoufall war,
oder ob dat en Accident vun der
Geschicht war, déi Tatsaach, dass
énnert dem Drock vun der dait-
scher Bedrohung eng Pseudo-
Neutralitéit ageholl ginn ass, déi
verhénnert huet dass konnte Létze-
buerger, oder Leit déi zu Létze-
buerg gewunnt hunn, a Spuenien
géint de Fachismus kampfen, oder
ob et an der Folleg vun der Ge-
schicht nach aner Beispiller gi
sinn, déi awer trotzdeem do op eng
geweésse Kontinuitéit hindeiten.

Ech weéll vlaicht kuerz trotzdeem
nach eng Kéier déi Aktioune vun
deene Resistenzler am spue-
nesche Biergerkrich wirdege mat
engem Zitat aus dem excellente
Buch vum Henri Wehenkel,
,D’Spueniekampfer”, dat an dem
Centre de migration erauskomm
ass. Den Henri Wehenkel seet
ganz richteg, an dat ass scho vun
de Virriedner gesot ginn, dass
d’'Gesetz och énnert dem Drock
vun der daitscher Bedrohung statt-
fonnt huet an ech zitéieren: ,,C’était
comme si le bruit des bottes qui
avaient occupé la Rhénanie et la
Sarre raisonnaient dans I'hémi-
cycle”, den Hémicycle vun der
Chamber, wou esouguer verbuede
ginn ass vun dem Parlamentspresi-
dent deemools, dass d’sozialis-
tesch Oppositioun hatt kénnen
Daitschland attackéieren. De Presi-
dent huet gesot, hie géif dann dee
Moment d’Sitzung opléisen. ,Dé-
mocratie honteuse, démocratie mi-
se en veilleuse, démocratie qui
n’'osait plus a appeler les choses
par leur nom, mais préte quand
méme a jeter en prison ceux de
ses enfants qui avaient décidé a
leurs risques et périls de ne plus
jouer a ce jeu de dupe et de faire
face.”

Dat Zitat vum Henri Wehenkel seet
genuch aus iwwert déi historesch
Dimensioun vun deenen Debatten
deemools an der Chamber.

Weider interessant Zitater fanne
sech an der Etud vum Henri We-
henkel, wou en d’Press zu Létze-
buerg zitéiert, virun allem d’Létze-
buerger Wort, mé och aner Zeitun-
gen. Do geet da Rieds, dass ge-
schwat ginn ass vun der Bolchévi-
satioun vu Frankréaich.“ll faut se
souvenir qu'il y a quatre ans*, - al-
so 1933 - ,I'Allemagne trouva un
remede contre le méme sort“, -
wou also indirekt de Faschismus
vun der rietser Press hei zu Létze-
buerg légitiméiert ginn ass. Et gétt
geschwat vun ,welch Teufel in
Menschengestalt”, vu Leit, déi a
Spuenien aktiv waren, a weider Zi-
tater, ech ka se net alleguerten hei
opféieren. M& et waren net ném-
men d’Press vun der Droite, ma
och d’Press déi dem Grousskapital
nosteet, déi ahnlech Proposé ge-
halen huet. Vergiesse mer net,
dass de Faschismus en Deel vu
sengem Erfolleg an den 30er Joren
och dem internationale Grousska-
pital ze verdanken huet, net ném-
men deem Daitschen, ma och dem
Amerikaneschen, dem Engle-
schen, a wahrend am Ausland et jo
och schonn Etliide ginn iwwert de
Rdle vu Bayer, vu Krupp a vun ane-
re Konzerner an der Montée vum
Faschismus, sinn d’Archive vun
der ARBED hei zu Létzebuerg
nach relativ zou bliwwen, och wa
verschidde Chercheuren a Cher-
cheusen do schonn éischt Aar-
bechte geleescht hunn.

Ech zitéieren hei och aus dem
Buch vum Henri Wehenkel aus der
Luxemburger Zeitung, déi der
ARBED an de liberale Kreesser
nostoung: «Qui pourrait encore,
apres les événements sanglants
d’Espagne - dat war also 1937 am
Ufank vum Biergerkrich -, aprés les



occupations d’'usines de caractére
révolutionnaire en France, apres
toutes sortes de signes menagants
dans d’autres pays, qui se jouent
tout prés de nos frontiéres, nier que
le danger nous vient en premier
lieu du communisme.»

Dat war also e relativ schwaarze
Fuedem deen duerch d’'Gedanke
gaangen ass, wWou engersaits ge-
sot ginn ass, ok mir hunn d’Chole-
ra, dat ass de Faschismus, mir
hunn awer och d’Pescht, an dat
ass de Kommunismus, a well mer
wéllen d’Pescht bekampfen, én-
nerstétze mer kuerzfristeg och
nach d’Cholera. Dass déi Rech-
nung net opgaangen ass, dat ass
scho gesot ginn, huet d’Geschicht
gewisen.

WEéi gesot, ech wollt als méi Jonken
erausfannen: Gétt et eng Kontinui-
téit an déar Taktik fir demokratesch
Regimer ze stierzen oder stierzen
ze loossen, énnert dem Virwand,
wa se géife weider bestoen, da
géif et nach méi schlémm ginn? An
dann denken ech natierlech un dat
Ereignis wat mech am meeschte
politesch influenzéiert huet, nam-
lech den 11. September, aller-
déngs net den 11. September
2001, ma den 11. September 1973,
well do hate mer genau déisel-
wecht Situatioun wéi 1936, do gouf
et eng demokratesch gewielte Re-
gierung, wou nach natierlech an
dar Demokratie et relativ vill
Bouillonnementer gi sinn, a wéi
1973 de Pinochet geputscht huet,
hunn déi meescht Lanner och eng
relativ neutral Attitid ageholl. De
Pinochet ass net aus der UNO ver-
dammt ginn, just Italien a Frank-
raich hunn energesch Mesuré ge-
holl. Létzebuerg war émmerhin
esou generéis ganz vill Flichtlin-
gen ze accueilléieren, méa et ass
awer och naischt Entscheedendes
geschitt, fir de Faschismus a Chile
a senge Wuerzelen ze bekampfen.

Ech ka mech och erénneren, dass
verschidde Politiker gesot hunn,
wéi de Franz Joseph Straul}, dass
et eben do net géif zougoe wéi an
engem Nonneklouschter, an en
Hinterbankler, wou ech den Numm
net méi weess, huet gesot, dass et
am Stadion zu Chile bei guddem
Wieder och nach gutt auszehale
war. Ech mengen dass et eng
gewésse Kontinuitéit gétt vun dee-
nen Ereignisser vun 1936, 1973, an
et kénnt een natierlech weider
Beispiller nennen. Déi fénnt een iw-
wregens an deem excellenten Avis
vun der Chambre du Travail iwwert
d'Terrorismusgesetz, déi zitéiere
mengen ech, wann ech mech rich-
teg erénneren, de Stuerz vum Mos-
sadek am Iran duerch d’'Geheim-
déngschter, de Stuerz vum Sukar-
no an Indonesien, de Stuerz vum
President Arbenz am Guatemala
1954, an et daerf een och net ver-
giessen, dass de Pinochet jo och
net gestierzt ginn ass direkt vun
engem faschistesche Generol, en
ass gestierzt ginn eigentlech vun
dem Friddensnobelpraistrager Kis-
singer, deen zesumme mam CIA
dee Regime zum Fall bruecht huet.
Déi neisten Etlide beweisen dat jo
ganz eendeiteg, esou dass een net
soll esou maache wéi wann déi
geschichtlech Evénementer vun
1936 just en Accident vun der Ge-
schicht waren.

Bon, ech wéll net weider an aner
Gefilden do ofschweifen, ma ech
weéll vldicht dréai Konklusiounen
zéien aus dar Situatioun vun dem
spuenesche Biergerkrich. Ech
denken, dass et zwar wichteg ass,
dass no 66 Joer hei d’Mentalitéit
sech och zu Létzebuerg an déar
Hinsicht gednnert huet, dass mer
déi Séquellen, déi trotzdeem bis
1960 gedauert hu vun deem Ge-
setz, endlech hannerun eis bruecht
hunn. Et daerf een awer och net
vergiessen, dass déiselwecht Leit,
déi 1937 wesentlech bedeelegt
ware fir dat Gesetz eranzebréngen,
awer och no dem Zweete Weltkrich
net onbedéngt baigeléiert haten. E
gudde Frénd vu mir, en ass virun
zwee Méint gestuerwen, war ee
vun deene leschte Létzebuerger,
déi an de spuenesche Biergerkrich
gaange sinn 1938, dat war de Gor-

dian Troeller, ee vun de bedeitend-
ste Journalisten a Fernsehleit vum
leschte Jorhonnert, an deen huet
mer Geschichte verzielt, déi sinn
haarstraubend. Hien ass jo aus
dem Biergerkrich zréckkomm, si
konnten en net méi erausgeheien,
well e jo Létzebuerger war. Hien
huet eng Filiere an der Resistenz
opgebaut, wou hien zu Lissabon
souz, de Gaumond zu Madrid, an
de Koch-Kent zu London. Nom
Krich hu se eng Wochenzeitung
gegrénnt, L'Indépendant. Si si boy-
kottéiert ginn an hirem Lokal op der
Place d’Armes mat Palissaden, si
si schikanéiert gi bis bekannt ginn
ass - ech schwatzen net vum Gau-
mond-Prozess, dat géif ze wait
féieren -, de Gordian Troeller op al-
le Fall huet iergendwann eng Kéier
1946 oder 1947 d’Handduch ge-
worf an ass an d’Ausland gaangen
an esouguer nach no 50 Joer huet
en nach émmer déiselwecht Kon-
klusioune gezunn, dass verschid-
de Leit och nom Krich, nodeem se
jo selwer hu missen énnert dem Fa-
schismus leiden, net déi Léiere ge-
zunn haten an deene selwechte
Feeler verfall sinn, mat enger Op-
positioun, déi jo deemools net méi
kommunistesch war, ma déi éisch-
ter an engem méi lénks libertare
Milieu ugesiedelt war.

Ech wéll en zweete Punkt och op-
weerfen, fir d’'Léieren aus dem
spuenesche Biergerkrich daitlech
ze maachen. De Bertolt Brecht sot
eng Kéier, ech weess d’Zitat net
méi ganz genau, si hatte wélle
fréndlech sinn, awer konnten net
fréndlech énnertenee sinn. Et
gesdit ee ganz daitlech, dass se
och am spuenesche Biergerkrich
d’Kontradiktiounen téschent deene
Leit, déi eigentlech datselwecht
wollten, awer mat anere Methoden,
ganz daitlech zu Dag komm sinn.
Ech ka mech erénneren, ech hat
eng Kéier eng Konferenz organi-
séiert mat engem kommunistesche
Resistenzler aus dem spuenesche
Biergerkrich, ech menge Fritz Tep-
pich huet e geheescht, en ass mat
80 Joer op Diddeleng komm an dat
war ganz interessant, ma ech muss
awer soen dass dee Mann mat
sengen 80 Joer méi hefteg géint de
Ken Loach a sai Film «Land and
Freedom» a géint d’'Sozialisten a
géint d’Anarchisten hiergezunn ass
wéi géint d’Faschisten. An dat war
jo ee vun den Haaptproblemer och
vum spuenesche Biergerkrich,
dass ganz oft déi Leit, déi géint de
Faschismus gekampft hunn, sech
nach méi staark énnertenee
bekampft hunn, wéi de Faschismus
selwer. Dat huet jo och een Deel zu
hirem Echec baigedroen. Dat ass
vlaicht eng Randbemierkung, déi
ech do trotzdeem nach wollt zéien.

Eng lescht Bemierkung, déi ech
awer och ganz wichteg fannen, be-
sonnesch am Hibléck op enger
gewéssener Remontée vum Neofa-
schismus hei an Europa: Et misst
ee bal soen datt Daitschland dat
eenzegt Land war wat huet misse
seng faschistech Vergaangenheet
grondleeénd opschaffen. Well hir
Resistenz, déi war jo wierklech
ganz beschrénkt op e puer konser-
vativ Milieué vun Offizéier oder vun
de Geschwister Scholl an esou
weider a si hate keng grouss Re-
sistenz, déi konnt eigentlech hir
Kollaboratioun an aner Defiziter an
hirem Kampf géint de Faschismus
verdecken. Wann an Holland och
erém e Buch erschéngt, wat och
emol e Liicht op d’Kollaboratioun
vun Hollanner mat de Preisen, par-
don, mat den Daitsche werft, da
kénnt dat zu enger gréisserer Dis-
kussioun an et gétt mat Erstaune
festgestallt: Oh, et goufen an eisem
Land och Leit déi net grad esou
edel ware wéi d’Resistenz. An Ita-
lien ass et datselwecht. Do gouf et
eng immens staark Resistenz. Et
huet dozou gefouert, dass déi
staark Kollaboratioun - et war jo
keng Kollaboratioun, well et gouf jo
e faschistesche Regime an ltalien -
émmer énnert den Teppech ge-
kéiert ginn ass, wat och dozou
féiert, dass et haut nach an Italien
kénne Leit ginn, déi mat kloeren
neofaschistesche Parole kénnen
an eng Regierung kommen, quitte

dass se sech dann e bésse méi e
seride Mantelche ginn.

Hei zu Létzebuerg hu mer dee Pro-
blem net an deem Mooss, ma et
muss een awer och soen, dass,
wann en Historiker wéi de Lucien
Blau e Buch iwwert den Antisemi-
tismus zu Létzebuerg publizéiert,
da kommen och Wellen héich. Ech
ka mech erénneren, an désem héi-
jen Haus huet mai Kolleeg Jean
Geisbusch deemools eng Ried ge-
halen zum 50. Anniversaire vum
Streik, do huet en och e puer onbe-
quem Saache gesot, dass och an
der Resistenz Tendenze waren, déi
net ganz koscher waren, an do
hunn och op eemol Leit an der Lét-
zebuerger Press an och an anere
Milieuen e groussen Aufschrei ge-
maach, wat weist, dass awer och
nach hei nees, no iwwer 50 Joer, e
gewéssene Besoin zu enger serei-
ner Diskussioun besteet.

E lescht Wuert, awer dann natier-
lech zu Spuenien, well do fannen
ech et eigentlech am gravéirend-
sten. Déi hu jo kee Weltkrich op-
zeschaffen, well dee war schonn
dunn eriwwer, mé hire Biergerkrich,
deen hu se jo grandios verdrangt.
Ech hat, wéi gesot, och virun e
puer Joer, virun zwee Joer, eng Lie-
sung organiséiert mat engem Au-
teur, deen huet Javier Cercas ge-
heescht, dee war am Joer 2000 de
Bestseller a Spuenien, well en e
Buch geschriwwen huet aus der
Siicht vun engem Faschist deen
net erschoss ginn ass vun de Bri-
gadisten, well déi Matleed mat em
haten. An dat Buch ass zu engem
Bestseller ginn, an dunn op eemol
huet d'spuenesch Gesellschaft
sech och domadder beschéftegt,
dass et eben innerhalb vun der Ge-
sellschaft immens Résser gouf an
dass déi herno an dar 50-jahreger
Geschicht vum Franco-Regime an
duerno an déar komescher Transis-
tiounsphas einfach énnert den Tep-
pech gekiert ginn ass. An den
éischte Saz deen de Mann hei sot,
wéi en zu Létzebuerg war, dat ass
dass en eigentlech nach émmer
skandaliséiert wier, dass de Pre-
mier Minister Aznar nach émmer
net offiziell sech distanzéiert huet
vum Franco-Regime an ni de Bier-
gerkrich offiziell kritiséiert a sech ni
derfir entschéllegt huet, well et
muss ee bedenken, dass den Az-
nar ausser senger Familljentradi-
tioun jo och aus enger Partei kénnt,
enger chréschtlech-demokrate-
scher Partei, der Partido popular,
dar hiren aktuelle President Fraga
Iribarne énnert dem Franco Touris-
mus- an Innenminister war an deen
eigentlech esouguer geduecht war
als ee vun den Nofolger vum Fran-
co. Hie sétzt nach haut a Galizien
als President an ass nach Presi-
dent vun dar Partei, déi et nach net
faerdeg bruecht huet hir Distanzen
ze huele wéi aner Parteien an ane-
re Lanner dat gemaach hunn.

Ech war ganz erfreet am Létze-
buerger Wort elo e ganz kriteschen
Artikel doriwwer ze liesen, nodeem
d’Létzebuerger Wort och wahrend
Jorzéngten e Korrespondent hat,
deen émmer relativ indulgent mat
dem Franco-Regime war, an deem
seng Artikelen ech iwwer Jorzéng-
te gelies hunn, datt ech elo en Arti-
kel gelies hunn, wou och ganz
schaarf déi Tatsaach kritiséiert ginn
ass, dass d’'Regierung Aznar sech
nach net distanzéiert huet vum
Franco-Regime a wou elo festge-
stallt gétt, dass no der Entdeckung
vu Massegriewer a Spuenien vu
Brigadisten an och vun anere Re-
publikaner endlech eng Diskus-
sioun och an der jonker Genera-
tioun opkénnt iwwert eng méi kon-
sequent Opschaffung vun deene
Joren 1936 bis 1939 an och deene
Joren 1939 bis 1975.

Dat gesot, wéll ech selbstverstand-
lech den Accord vun eiser Partei
zu dar wichteger Proposition de loi
ginn, och wa mir Iéiwer gehat hat-
ten, mir hatten ee Schrétt kénne
méi wait goen, wéi déi zwee Rap-

porteuren dat och scho gesot
hunn.

Ech soen lech merci.
Plusieurs voix.- Trés bien.

M. le Président.- Als lesch-
ten Diskussiounsriedner ass den
Har Serge Urbany agedroen. Den
Har Urbany huet d’'Wuert.

M. Serge Urbany (déi
Lénk).- Merci, Har President. Dir
Dammen an Dir Haren, wann dat
Gesetz vum 10. Abréll 1937 haut
definitiv ofgeschaf gétt, dann ass
dat selbstverstandlech en héich
symbolesche Geste vun déser
Chamber. Et ass fir mech duerfir
och eng grouss Eier mat menger
Stémm an och mat dar vun der
Lénker dozou baidroen ze kénnen.

Et ass ouni Zweifel deenen zwee
Auteure vun der Gesetzesproposi-
tioun, dem Alex Bodry an dem
Mars Di Bartolomeo, awer och dem
Statsminister Jean-Claude Juncker
ze verdanken, déi duerch hir Initia-
tiven an Deklaratiounen um Niveau
vun den Institutiounen den Terrain
fir dat virbereet hunn, wat allge-
meng als eng Unerkennung vun
deem ugesi gétt, wat d’Spue-
niekdmpfer scho ganz fréi énnert
dem Asaz vun hirem Liewe géint
de Faschismus geleescht hunn.

Den Terrain fir déi politesch Déci-
siounen hei ass awer virbereet gi
vun deene verschiddenste Leit an
Organisatiounen aus der Gesell-
schaft, déi wahrend Jorzéngten net
midd gi sinn un d’Spueniekdmpfer
an un déi aktuell Bedeitung vun hi-
rem Asaz ze erénneren.

Stellvertriedend fir se alleguer wéll
ech zum Beispill den Historiker
Henri Wehenkel nennen, deen a
sengem Buch, wat schonn hei ge-
nannt ginn ass, op eng nuanceéiert
Manéier dee ganzen Engagement
duergestallt huet andeem hien net
ausgaangen ass vun offizielle poli-
teschen Deklaratiounen oder vun
ideologesche Verlautbarungen, ma
andeem hien ausgaangen ass vun
den historesche Sourcen, déi hien
hat, vun deem, wat iwwert d’Mén-
schen, déi dorunner bedeelegt wa-
ren, gesot ginn ass a wat vu
Ménsche gesot ginn ass, déi un
deem Kampf do bedeelegt waren.

D’Spueniekampfer, dat ass a men-
gen Aen e Begréff aus dem kollek-
tive politesche Gediechtnis zu Lét-
zebuerg. Hir Zuel iwwer 100, ge-
moossen un deene klengen Di-
mensioune vum Land, ass enorm.
Et ass e Begréff behaange mat
deene verschiddensten oft kontra-
diktoresche Connotatiounen, jee
no politeschem Standpunkt, an dat
ass och, mengen ech, gutt esou.

D’Spueniekdmpfer hunn émmer
faszinéiert a glaichzaiteg och ges-
téiert an ugéeckt. Si ware keng Be-
ruffsrevolutionéren, si haten hir
Zweifel an hir Schwachten, ma si
haten och hir Eier. Si hunn ni wierk-
lech an der politescher Gesell-
schaft duerno eng Plaz fonnt, op
kenger Sait. Hir Geschicht ass haut
nach net ofgeschloss. Si hu se op
jidde Fall net selwer nidderge-
schriwwen.

Si ware jonk Rebellen, wéi se té-
schent 1936 an 1938 aus den Aar-
bechterquartiere vun Diddeleng,
Esch an Déifferdang een nom ane-
ren hir Aarbecht gekénnegt hunn
an a Spuenien der Republik géint
d’Franco-Putschisten héllefe gaan-
ge sinn. Si hate keng grouss strate-
gesch lwwerleeungen, wéi se dat
gemaach hunn. Si hu sech awer ni
lllusioune gemaach iwwer iergend-
eng Neutralitéit, déi se hatte misse
respektéieren, well se instinktiv
gespuert hunn, virun aneren, dass
an deem epochale Kampf, dee
sech an Europa deemools ugedeit
huet, et keen neutrale Standpunkt
konnt ginn.

D’30er Joren, dat waren déi vun
der Immigratioun, dat waren déi
vun de Flichtlingen aus Italien an
aus Daitschland, dat waren déi vun
de groussen Demonstratiounen a
Streiker vun de Bierg- a Stolaar-
bechter fir hir sozial an demokra-

tesch Rechter. Esou zum Beispill
d’Manifestatioun vum 12. Januar
1936 vun 35.000 bis 40.000 Aar-
bechter géint den Artikel 310 vum
Code pénal, deen d'Gewerk-
schaftsfraiheete behénnert huet an
deen duerno opgrond vun dér De-
monstratioun ofgeschaf ginn ass.

D’Zesummesetzung vun de Spue-
niekdmpfer seet villes aus iwwert
dee Melting Pot, deen et schonn
deemools zu Létzebuerg ginn ass,
well niewent enger Majoritéit vu
Létzebuerger hunn d'ltaliener dee
gréissten Deel vun hinnen ausge-
maach. Vill vun hinne si virum Mus-
solini gefliicht, vill vun hinne waren
och hei zu Létzebuerg duerch hir
politesch a gewerkschaftlech Akti-
vitéit dauernd der Gefor vun der
Ausweisung ausgesat.

«Si mes enfants et moi doivent en
souffrir, c’est sans importance. Il 'y
va de la liberté et vous l'auriez ex-
pulsé de toute fagon», gétt eng
couragéiert Diddelenger Fra der
Police zu Protokoll, wéi versicht
ginn ass den Départ vun hirem
Mann no Spuenien géint si ausze-
spillen. Géint en daitsche Spu-
niekdmpfer, deen zu Dachau war,
ass en Ausweisungsbefehl vun
1936 och nom Krich nach oprecht
erhale ginn, obscho seng Fra zu
Déifferdang gewunnt huet. Et stung
deemools an engem offizielle Rap-
port: «Si les époux Blider veulent
mener une vie commune, ils peu-
vent se réunir dans leur patrie,
puisqu’ils sont tous deux Alle-
mands.» Et kénnt een net der-
laanscht, Dir Dammen an Dir Ha-
ren, wann een de Spuniekampfer
net wéllt Onrecht undinn, vun dar
onrihmlecher Roll ze schwétzen,
déi d’Police- an d'Justizautoritéiten
am Optrag vun der Regierung dee-
mools gespillt hunn.

Déi Berichter an den Archive si mat
Police politique iwwertitelt. Dat war
d’Zait vum Maulkuerfgesetz, dat
net némmen 13 Deeg no deem hei-
te Gesetz, wat elo abrogéiert gétt,
gestémmt ginn ass an déser
Chamber, dat Gesetz wat majoritai-
re duerch den historesche Referen-
dum vum Létzebuerger Vollek scho
viru 66 Joer abrogéiert ginn ass. Et
ass leider eng historesch Tatsaach,
dass déi Berichter herno d'Grond-
lag ware vun den Naziverfolgunge
géint d'Spuniekampfer, déi weéi
keen anere Grupp am Land och
nom Spuniekrich fir hiren Asaz be-
zuelt hunn, zu Dosenden an de Pri-
songen a KZer an Daitschland an
an ltalien. Si waren déi éischt Lét-
zebuerger zu Dachau an do
d’Réckgrat vun der Solidaritéit. Si
waren op der Gefaangeneninsel
Ventotene an ltalien, zesumme mat
villen italieneschen Antifaschiste
vun der éischter Rei, wéi dem spéi-
dere President Pertini zum Beispill.

Ee vun de Létzebuerger Spu-
niekampfer ass esouguer vill méi
spéit gewielte Regent gewiescht
vun der Republik San Marino. Déi
meeschte Spuniekdmpfer sinn
awer onbekannt gestuerwen, oft re-
lativ jonk, zwee vun hinne liewen
nach. Et ware Kommunisten, Anar-
chisten, Sozialisten oder einfach
némme Republikaner a Frai-
heetskampfer. ,lls se sont engagés
a contre-courant de 'opinion poli-
tique. lls ont été arrétés trop tot. lls
avaient compris avant les autres et
constatent maintenant qu’ils sont
restés une minorité. Le pays majo-
ritaire a d’autres héros a féter, les
anciens d’Espagne dérangent et
troublent l'unanimité nationale“,
heescht et am Buch iwwert d’Spue-
niekampfer e béssen désabuséiert.

Haut kann een zefridde sinn, Dir
Dammen an Dir Haren, méa d’'Spue-
niekampfer liewen an der Imagina-
tioun weider, well, wéi et am Buch
heescht : «Honneur, reconnaissan-
ce, remerciements, ce n'est pas
pour ces choses qu'ils sont partis
a vingt ans. lls étaient convaincus
qu'un jour d'autres jeunes dans
d'autres conditions compren-
draient ce gqu'ils avaient voulu, car»
- an zitéiert gétt dann de portugi-
sesche Schréftsteller Pessoa - «ils
portaient en eux tous les réves du
monde.»



Ech soen lech merci.
Plusieurs voix.- Tres bien.

M. le Président.- D'Wuert
huet elo den Har Premier- a Stats-
minister Jean-Claude Juncker.

M. Jean-Claude Juncker,
Premier Ministre, Ministre d’Etat.-
Har President, Dir Dammen an Dir
Haren, déi Debatt hei ass passio-
nant, ma streckeweis och génant,
well ee sech, wann een eisen Alter
huet, vlaicht soll hidden en ongna-
dege Bléck op d'Geschicht ze ge-
heien. Well zu der historescher
Wourecht gehéiert och, dass dat
Gesetz, wat mer haut zu Recht of-
schafen, net némmen en unila-
teraalt Gesetz war, ma eent wat
wollt soen, dass kee Létzebuerger,
a keen deen zu Létzebuerg géif
wunnen, dierft a Spuenien kdmp-
fen, ouni ze preziséieren ém wat fir
eng Sait et sech dobai gehandelt
huet.

Et war verbuede Waffen a Spue-
nien ze droe fir e Létzebuerger, an
dat ass geschitt opgrond vun en-
ger Konventioun, déi vun der inter-
nationaler Net-Interventiounskom-
missioun vu London un all eu-
ropéesch Regierungen erausgaan-
gen ass an déi vun all eisen No-
peschlanner a quasi identeschen
Termen zu Gesetzer gemaach ginn
ass, ouni dass och némmen eent
vun deene Lanner déi Gesetzge-
bung zréckgeholl hatt, nodeem déi
Evénementer, vun deene mer
schwatzen, fir déi déi émmer
schonn alles richteg gesinn hunn,
kloer ausgaange waren, an déi, déi
eréischt méi spéit sech de richtege
Bléck fir d’'Saachen eruewert ha-
ten, dat och kloer gesinn hunn.

Ech hunn net a Virbereedung vun
déser Debatt, ma a Virbereedung
vun enger Debatt, déi mer 1998
haten, wéi de Kolleeg Mars Di Bar-
tolomeo mech eng éischte Kéier
op d’Noutwendegkeet vun enger
Modifikatioun vun eiser Législa-
tioun ugeschwat huet, an a Virbe-
reedung vun enger Antwert op e
Bréif vum Minister Bodry vum 1. Ju-
li 1999, mech eng éischte Kéier
méi intensiv mat de parlamentare-
schen Debatten a Viraarbechten zu
désem Gesetz beschaftegt, an do-
fir wonneren ech mech iwwer
munch séiere Saz, deen hei ge-
schwat gétt, manifestement ouni
déi parlamentaresch Virberee-
dungsaarbechten, déi zu déser Lé-
gislatioun 1937 gefouert haten,
kénne vollémféanglech ze wirde-
gen.

Dobéi ass dat wat mer hei maa-
chen ongewéinlech an einfach zu-
glaich. Et gétt keng legal oder ge-
setzestechnesch  Noutwendeg-
keet, dat Gesetz hei ofzeschafen.
Et ass e Gesetz, wann et eent gétt,
wat an Désuétude gefall ass an no
allgemenger Rechtsdoktrin net méi
besteet, dann ass et dat heiten.
Dofir hunn och anerer et wahr-
scheinlech net ofgeschaaft. M& et
gétt awer eng gutt Ursaach, wann
ee Land no engem Wee sicht,
eppes ze expriméieren, wat et on-
zweedeiteg haut émfénnt, fir dat
Gesetz ofzeschafen, well dat ei-
gentlech ee legislativen Akt ass,
deen iwwerhaapt keng normativ
Gewalt ausléist, ma eigentlech zum
Ausdrock soll bréngen, dass dést
Land, doduerch dass sai Geset-
zesgeber dat Zréckzéie vun deem
Gesetz vun 1937 stémmt, deene
Leit, déi mer Spueniekdmpfer nen-
nen an déi e gewaltege Mythos
émgétt, eng Aura émgétt, an eng
Atmosphar dégagéiert gétt, fir déi
mer, mengen ech, alleguerten
empfanglech waren an empfang-
lech sinn, fir deene Leit eis Uner-
kennung ze soen.

Dat hate mer och scho gutt ge-
spuert 1999, 2000, wéi mer zesum-
men décidéiert hunn deene Spue-
niekampfer, déi deemools nach all
gelieft hunn, déi drai, weéll ech
soen, et ass leider een dovu ge-
stuerwen, an den nationalen Or-
dren ze zitéieren, wat mat fuercht-
bare Problemer verbonne war, well
déi Orden, an déi ech dem Grand-
Duc proposéiert hu se ze zitéieren,

waren net virgesi fir Leit, déi kate-
goriell net vun eiser Gesetzesge-
bung iwwert d’national Uerde
konnten adequat behandelt ginn.
Dofir huet laang d’Meenung besta-
nen, dass se eng militar Médail
misste kréien, ma d’Sagesse och
vu fréieren Arméiministeren huet
mech dovun ofgehale fir dat ze
maachen an een anere Wee ze si-
chen.

Wat mer zum Ausdrock bréngen ei-
gentlech als Jonker, déi sech sol-
len zréckhale mat vireilege Beuer-
teelunge vun der Epoque, dat ass
dass awer d'Beuerteelung vun
deene Leit, ém déi et hei geet, eng
ass déi keng Fragezeiche verdingt,
well et ouni all Zweifel esou ass,
dass se, mat deem Pressentiment
iwwregens wat d’Aarbechter vun
den 30er Joren am Siide ganz oft
ausgezeechent huet, gutt gespuert
hunn, gericht a gefillt hunn, dass
eppes amgaange Wwar ze ge-
schéien, wou se Positioun missten
ergraifen a wou se hire Mann miss-
te stellen, a sech dobdi eben net
un deem gestéiert hunn, wat d’lét-
zebuergesch Befindlechkeet vum
Moment war, dat heescht déi im-
merwahrend Neutralitéit, wéi den
daitsche Verfassungstext zu Létze-
buerg deemools gesot huet. Déi
hat net laang ugedauert nom
Spueniekrich, an déi, déi sech op
déi richteg Sait geschloen hunn am
Spueniekrich, haten dat gutt ge-
sinn, dass Pabeier net zielt wann et
ém quasi helleg lwwerzeegunge
geet, fir déi déi Leit agetruede sinn,
an dofir ass dat wat mir hei maache
richteg, a richteg ass et och dass
mer se net glaichsetze mat deene
Leit, déi opgrond vum Gesetz vun
1967 probéiert hu Recht ze kréien,
net well ech dat net iergendwéi
awer géif esou gesinn, do sinn ech
an deem, wat den Alex Bodry ge-
sot huet, ganz no, ma well een ein-
fach och muss verstoen, dass déi
Leit, déi individuell e Resistenzakt
gesat hunn nom 10. Mee 1940, dat
aus patriotischen an aus nationale
Grénn gemaach hunn, an déi
Spueniekdmpfer aner Mobiler ha-
ten.

Ech halen déi eng fir esou wichteg
wéi déi aner, fir dass mer do net am
Rout-Waiss-Bloen hei énnerginn,
ma ech muss awer d'Sensibilitéit
vun deene Leit verstoen, déi énnert
deem Gesetz leien, an déi fannen,
dat war eng Gesetzgebung fir si,
dat annert awer naischt drun, dass
mer sollen, wéi ech hoffen, an der
Unanimitéit dat Gesetz vun 1937
ofruffen, an domat daitlech maa-
chen, wat mer eis iwwert déi
Virgang vun deemools zesummen
denken a wéi mer d’Handele vun
deene Leit gesinn, déi sech iwwert
dat Gesetz zu Recht, wéi een da
muss soen, ewech gesat hunn.

Déi national Operatioun, déi mer
hei virhuelen, war schrecklech méi
crédibel gewiescht, wa se um Enn
vun de 40er Jore vun deenen
duerchgefouert gi war, déi d'Ge-
setz vun 1937 gestémmt oder
bekadmpft hunn, mé& nodeem se aus
dem Krich erém komm sinn, men-
gen ech, hate se aner Suergen.
Well mer net net déiselwecht Suer-
gen hu wéi si, solle mir hir Aar-
becht haut faerdeg maachen.

Merci.

M. le Président.- D'Diskus-
sioun ass ofgeschlooss. Mir kom-
men zur Lecture vum Article uni-
que vun der Proposition de loi 4609
a stémmen driwwer of.

Lecture du texte de la propositi-
on de loi (par M. Jean Spautz)

Den Article unique ass gelies an
ugeholl.

Mir maachen de Vote vun der Pro-
position de loi 4609.

Vote sur I'ensemble de la propo-
sition de loi et dispense du se-
cond vote constitutionnel

Déi déi derfir si sttmme mat Jo, déi
dergéint si mat Neen, oder si ent-
hale sech.

D’Proposition de loi 4609 ass mat
60 Jo-Stémmen ugeholl.

Ont voté oui: Mme Nancy Arendt,

M. Lucien Clement, Mme Marie-
Josée Frank, MM. Marcel Glesener,
Jean-Marie Halsdorf, Norbert
Haupert, Nico Loes, Paul-Henri
Meyers, Laurent Mosar, Mme Ferny
Nicklaus-Faber, MM. Patrick San-
ter, Marcel Sauber, Marco Schank,
Jean Spautz, Mme Nelly Stein, MM.
Nicolas Strotz, Fred Sunnen, Lu-
cien Weiler et Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes (par M. Gusty
Graas), Mme Agny Durdu, MM.
Gusty Graas, Paul Helminger,
Alexandre Krieps, Claude Meisch
(par M. John Schummer), Mme
Maggy Nagel, MM. Jean-Paul Rip-
pinger (par M. Paul Helminger),
Marco Schroell (par Mme Simone
Beissel), John Schummer et Théo
Stendebach;

MM. Jean Asselborn, Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi;

MM. Jean Colombera, Gast Gibé-
ryen, Fernand Greisen, Jacques-
Yves Henckes, Aly Jaerling, Jean-
Pierre Koepp (par M. Robert Meh-
len) et Robert Mehlen;

MM. Frangois Bausch, Robert Gar-
cia, Camille Gira, Jean Huss et
Mme Renée Wagener;

M. Serge Urbany.

Gétt d’Chamber d’Dispens vum
zweete Vote constitutionnel?

(Assentiment)
Et ass esou décidéiert.

Mir kommen dann zur Diskussioun
vum Projet de loi 5003 iwwert den
Institut viti-vinicole. D’Riedezait ass
nom Modell 1 festgeluecht. Et si
schonn ageschriwwen: déi Hare
Scheuer, Belling a Mehlen. D’'Wuert
huet de Rapporteur vum Projet de
loi, den honorabelen Har Nicolas
Strotz.

3. 5003 - Projet de loi
portant réorganisation
de I'Institut viti-vinicole

Rapport de la Commission de
I’Agriculture, de la Viticulture et
du Développement rural

M. Nicolas Strotz (CSV),
rapporteur.- Har President, Dir
Dammen an Dir Haren, de Projet
de loi 5003 portant réorganisation
de I'Institut viti-vinicole ass den 1.
August 2002 an der Chamber dé-
poséiert ginn. Déi zoustanneg
Chamberskommissioun huet sech
eng éischte Kéier den 12. Septem-
ber 2002 domat befaasst an huet
mech als Rapporteur désignéiert.

Den 13. Dezember 2002 huet
d’Chambre des Fonctionnaires hi-
ren Avis ofginn. Den Avis vum
Statsrot long de 25. Februar 2003
vir, wahrend d’Chambre de I'Agri-
culture eréischt den 12. Juni 2003
hiren Avis ofginn huet.

De Projet de loi an déi entsprie-
chend Avisé sinn den 18., respek-
tiv de 24. Juni analyséiert ginn. An
der Sitzung vum 24. Juni ass vun
der Kommissioun en Amendement
formuléiert ginn, deen un de Stats-
rot geschéckt ass ginn, dobéi long
eng Demande fir dass de Statsrot
sollt eng Opposition formelle iw-
werdenken.

Den Avis complémentaire vum
Statsrot, dee sech mam Amende-
ment d’accord erkléert huet a seng
Opposition formelle opgehuewen
huet, long den 10. Juli vir, an den
11. Juli ass de schréftleche Rap-
port ugeholl ginn, dee mer haut
dann elo hei am Plenum diskutéie-
ren.

(M. Nico Loes prend la Prési-
dence)

Et ass an der Kommissioun vun
eenzelne Spriecher gemengt ginn,
de Projet géif, well de Rapport
kuerzfristeg virgeluecht ginn ass,
iwwert de Knéi gebrach. Deem ass
net esou. Schliesslech ass vum
Dépdt bis haut quasi e Joer ver-
strach, an och wann eenzel Rap-
porten op sech waarde gelooss
hunn, hat jiddfereen Zait genuch fir
sech mat der Problematik ze be-
faassen.

Wa mer als Majoritéitsfraktioun
drop gehalen hunn, dass de Projet
nach virun der Vakanz op den
Ordre du jour vun enger Sitzung
sollt kommen, dann aus der Tat-
saach eraus, dass gewéssen Ur-
genceé bestinn.

Eischtens well duerch de Projet
d’Personal vun der Marque natio-
nale an de Personalkader vum
Waibauinstitut iwwerholl gétt. Do-
madden énnerleien d’Personal-
kaschten dem Stat, an net méi dem
Fonds viticole, deen domat zou-
satzlech Moyené behalt fir d’Pro-
motioun vum Wain am Kader vun
der neier Commission pour la pro-
pagande des vins et des crémants
verstaerkt virun ze dreiwen, an
zweetens well an désem Projet
eenzel Carrieren ugepasst ginn, an
domat fir deen een oder aneren
eng laang iwwerfalleg kleng Ge-
haltsopbesserung an d’Haus steet,
an déi een engem net soll virentha-
len, oder ass een heibannen ane-
rer Meenung? Da soll en dat hei
soen.

Global gesi muss een awer soen,
dass dést Gesetz net dozou déngt
hei Bonbonen un d’'Personal aus-
zedeelen oder d’'Verwaltung opze-
bauschen, neen. Et geet hei drém
der Verwaltung vum Waibauinstitut
endlech eng geregelt Personal-
struktur ze ginn, fir dass den Insti-
tut op eng adequat Aart a Weis
senge Missiounen, esouwuel um
nationale wéi um européaesche
Plang, gerecht gi kann. Dés Mis-
sioune vum Waibauinstitut ze pre-
ziséieren an ze complétéieren ass
dann och den Haaptvolet vun dé-
sem Gesetz.

Har President, Dir Dammen an Dir
Héaren, duerch d’'Gesetz vum 23.
Juli 1925 ass d’Waibaustatioun an
d’Liewe geruff ginn. Den Text huet
quasi aus engem Artikel bestanen,
wou dra stong: ,le Gouvernement
est autorisé a établir une station vi-
ticole, appelée a s’'occuper de
toutes les questions intéressant le
domaine de la viticulture®. D'Wai-
baustatioun ass deemools aus der
Nout eraus gebuer ginn. Well nom
Eischte Weltkrich den Zollverain
mat Daitschland gekénnegt ass
ginn, war den Ofsaz vum Wai méi
wéi a Fro gestallt. Nei Maert, be-
sonnesch an der Belsch, hu mis-
sen erschloss ginn. D’Ofsazproble-
mer haten als Konsequenz, dass
d’Genossenschaftskellereie ge-
grénnt gi sinn.

D'Rieflaus huet och déi Zait esou
gewuchert op der Musel, dass
grouss Deeler vum Wéngertsareal
nei ugeplanzt hu misse ginn. Dést
hat niewent grousse Verloschter fir
d’'Weénzer och seng gutt Saiten,
well et war d’Gebuertsstonn vun de
Qualitéitsdrauwenzorten op der
Musel, esou wéi mer se haut ken-
nen. Si waren op amerikanesche
Rieflausfesténnerlage geprafft.

D’Schafung vun der Waibausta-
tioun, déi och d’Versuchsanlage vu
Wuermer a Gréiwemaacher verwalt
huet, war opgrond vun den deemo-
lege katastrophalen Emstann méi
weéi berechtegt, jo noutwendeg.

1963 sinn d’'Missioune vun der
Waibaustatioun duerch en neit Ge-
setz definéiert ginn, an et ass e
Personalkader geschafe ginn.

1976 gouf duerch Gesetz aus der
Waibaustatioun den Institut viti-
vinicole. D’Missioune sinn erwei-
dert ginn, besonnesch wat d’Appli-
katioun vun den européaeschen Di-
rektiven am Kader vun der gemein-
samer Waibaupolitik ugeet an den
Institut krut d’Missioun Forma-
tiouns- a Weiderbildungscoursen
ze organiséieren. Dréi Sektioune si
geschafe ginn an de Personalka-

der ass deemools och erweidert
ginn. Zwee Ingenieursposten, Ex-
péditionnairen a Surveillanté kou-
me bai.

De Gesetzesprojet vun haut ba-
séiert sech op d'Gesetz vun 1976.
Et gétt ugepasst an ausgebaut, fir
dass den Institut den neien Eraus-
fuerderunge ka gerecht ginn. Ze
bemierken ass, dass déi vum
Statsrot a sengem Avis proposéiert
Textdnnerunge vun eenzelnen Arti-
kele vun der Kommissioun iwwer-
holl si ginn. Am Artikel 1 ginn d’At-
tributioune par rapport zu 1976 er-
weidert. D’Notioun vun der Appli-
katioun vun émweltschounende
Methoden ass am éischten Tiret
vum Artikel 1 dobai komm.

Ech wéll hei eng Klammer opmaa-
chen, fir ze soen dass ee muss
weéssen, dass an deem Beraich de
Weénzer elo scho grouss Efforte
mécht, zum Beispill bei der
Bekampfung vun den Insektiziden.
Dést gétt e gutt Stéck méi deier, ma
leider loossen déi versprache Sub-
ventiounen, Har Minister, heiansdo
ze vill laang op sech waarden.

Am Tiret D kénnt d’Kontroll vun der
Emsetzung vun den europaeschen
Direktive mat dobai. D'Tireten H an
I vum Artikel 1 ginn op Avis vum
Statsrot an en eenzegen Artikel ze-
summe gefaasst. En operleet dem
Institut d’Missioun fir déi alljahrlech
Statistiken an, op Demande vum
Minister, Etiden iwwert déi wirt-
schaftlech a sozial Situatioun am
Waibau ze erstellen.

Eng wichteg Neierung ass, dass
déi ganz Organisatioun a Gestioun
vun der Marque nationale mat an
d’Attributioune vum Waibauinstitut
erakénnt, wat de Fonds viticole we-
sentlech administrativ a beson-
nesch finanziell entlaascht, wou-
robber ech scho kuerz agaange
sinn.

Des Weidere kann de Minister den
Institut mat all anere Problemer am
Beraich vun der Viticulture an der
Oenologie befaassen. Fir méi De-
tailer iwwert d’Attributioune verwei-
sen ech op den detailléierten Ex-
posé des motifs vum Projet de loi.

Huet den Institut och schonn an
der Vergaangenheet Moscht- a
Wainanalysen am Interesse vum
Weénzer gemaach, esou fixéiert
den Artikel 2 vum neie Gesetz ge-
nee d'Roll vum Laboratoire. Esou
mécht hien net némmen Analysen,
ma e beréit och de Wénzer wah-
rend dem Verlaf vun dem Vinifica-
tiounsprozess. D’Analyse si gratis
bei der Moschtanalys a bei de Wai-
ner, déi ugestallt gi fir d’'Marque na-
tionale. D’'Modalitéiten an d'Taxé fir
aner Prouwe ginn iwwer e Regle-
ment grand-ducal festgeluecht.

Den Artikel 3 bezitt sech op d’Aus-
bildung an d’'Weiderbildung. Sait
1925 gehéiert d’Formatioun zu de
Missioune vum Institut. Bedéngt
duerch den technesche Fort-
schrétt, de spezifeschen Emwelto-
ploen an esou virun ass et
onémganglech, dass Ausbildungs-
a Weiderbildungscoursen ugebue-
de ginn. Dést war a bleift eng Attri-
butioun vum Institut, dat an Zesum-
menaarbecht mat dem Ministére
de I'Education nationale. Och soll
menger Meenung no d’Chambre
de I'Agriculture mat agebonne
ginn, déi laut Agrargesetz am
Beraich vun der Vulgarisatioun eng
Responsabilitéit huet.

Hei wéll ech och eng Klammer op-
maachen an e Wuert zu engem
Deelaspekt vum Avis vun der
Chambre de I'Agriculture soen,
deen och Bezuch huet op d’Aus- a
Weiderbildung. D’lddi fir de Spezi-
fissitéite vun de Produits du terroire
an der Zukunft méi eng grouss Be-
deitung zoukommen ze loossen,
schéngt mir e Wee an déi richteg
Direktioun ze sinn. Mir mussen net
all Trend vun der Glaichmaacherei
nomaachen, m&a mir musse versi-
chen d’Eegenaart vun eise Wainer
méi staark ervirzestraichen. Dofir
muss menger Meenung no och de
Volet vum Waibau, wou et dréms
geet den typesche Charakter vum
Létzebuerger Wain ze halen, wei-
der ausgebaut a propagéiert ginn





